
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চিঠিপত্র *夺
নিভূত কোণটির মধ্যে কিছুদিন চুপচাপ করে বসে থাকতে পারি তাহলে হাড়গুলো জিরয় । কিন্তু আবার ভাবি সেখানে গিয়ে নানা ঝঞ্ঝাটের মধ্যে গিয়ে পড়তে হবে— তা ছাড়া এবার ফিরে গেলে সেখানে মামুষের ধাক্কা পূর্বের্বর চেয়ে অনেক বেশি বেড়ে যাবে— তার থেকে নিজেকে বাচানো আমার পক্ষে ভারি শক্ত
হবে— এর ওপরে আবার আমার সমালোচক বন্ধুদের দল আছে— তাদের কণ্ঠস্বর নিশ্চয়ই পূর্বের্বর চেয়ে আরো অনেক উচ্চতর সপ্তকে চড়বে। মানুষকে উদভ্ৰান্ত করে তোলবার উপকরণ সেখানে যে কিছু কম আছে তা বলতে পারিনে । তাহোক তবু সমস্ত স্বীকার করে নিতে হবে— নিজের বাসা ছেড়ে কোথায় বা ঘুরে বেড়াব – এবার আমার বক্তৃতাগুলো পুস্তকাকারে ছাপাবার বন্দোবস্ত করা যাচ্চে— বোধ হয় আগামী শরৎকালের মধ্যে বেরিয়ে যাবে। এই বক্তৃতাগুলি এখানকার লোকের ভাল লেগে গেছে— এদেশে এবং আমেরিকায় বিক্রী হবার সম্ভাবনা আছে । আমার ডাকঘরের ইংরেজী তর্জমাট শীঘ্রই লণ্ডনে অভিনয় হবার আয়োজন হচেচ । আইরিশ থিয়েটার ওয়ালার এটার অভিনয় করবে। এরা খুব চমৎকার অভিনয় করতে পারে। বোধ হয় ভালই করবে। রাজার ইংরেজীটা এখানকার লোকের ভাল লাগচে কিন্তু এটা অভিনয়
করা শক্ত ।
বাবা

		 এই পাতা শেষ সম্পাদিত হয়েছে ০৮:৩৫টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

